
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮
দারোগার দপ্তর, ৩৩ম সংখ্যা।




চিনিত। সেই সময় থানায় যে দেশীয় কর্ম্মচারী উপস্থিত ছিলেন, তিনি বিশেষ সম্মানের সহিত ওয়ার্ণারকে বসিতে দিয়া জিজ্ঞাসা করিলেন, “এই অসময়ে আপনি কি নিমিত্ত এখানে আগমন করিয়াছেন?” উত্তরে ওয়ার্ণার কহিল, “আমার আফিসে ভয়ানক চুরি হইয়া গিয়াছে; সেই চুরির সংবাদ প্রদানের নিমিত্তই আমার এখানে আগমন। তোমার উর্দ্ধতন ইংরাজ-কর্ম্মচারী যদি উপস্থিত থাকেন, তাহা হইলে তাঁহাকে সংবাদ প্রদান কর; তিনি আগমন করিলেই চুরির সমস্ত অবস্থা আমি তাহার নিকট বলিব।”

 সাহেবের কথা শুনিয়া কর্ম্মচারী দ্রুতপদে গমন করিয়া আপনার উর্দ্ধতন ইংরাজ-কর্ম্মচারীকে সংবাদ প্রদান করিল। সংবাদ পাইবামাত্র ইংরাজ-কর্ম্মচারী উপর হইতে আফিসে আগমন করিলেন। ইনিও ওয়ার্ণারের পরিচিত। ওয়ার্ণারকে দেখিয়া কর্ম্মচারী জিজ্ঞাসা করিলেন, “আপনার আফিস হইতে কিরূপে চুরি হইয়া গিয়াছে?” উত্তরে ওয়ার্ণার কহিল,— “গত শনিবার আফিস বন্ধ করিয়া আমি বাসায় গমন করি। আফিসের জানালা দরজা প্রভৃতি সমস্তই আমার সম্মুখে বন্ধ করা হয়, এবং আমিই আফিসের চাবি লইয়া বাসায় গমন করি। সেইদিবস আমার টেবিলের দেরাজের ভিতর নগদ টাকা, নোট, এবং সোণা ও রূপার কতকগুলি গহনা ছিল; সর্ব্বসমেত উহার মূল্য ছয় সাত সহস্র মুদ্রার কম নহে। অদ্য সর্ব্বাগ্রে আমি আফিসে গমন করিয়া, সদর দরজা খুলিবার সময় দেখিতে পাই,—যে, ‘চব্স্’ তালা সদর দরজায় দেওয়া ছিল, তাহা খেলা। পরিশেষে অফিসের

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৫:২৮টার সময়, ২৯ ডিসেম্বর ২০২১ তারিখে।

